
客中寫懷 (念姊)

客中寫懷（四首）�思弟

作者：戴良　元末明初

本作品收錄於《列朝詩集/甲前05》

將老計轉拙，故里不得安。

兄弟各東西，何用保餘年。

前時吳山上，與汝酌東軒。

已知是久別，杯行淚如泉。

征夫懷往路，居士戀故山。

音容從此隔，望望兩心酸。

去冬得汝書，知汝病未痊。

道遠不能顧，掩書一長嘆。

邇來頻夢汝，喜汝無病顏。

客中寫懷 (思弟)

生死方未知，誰能詰其端。

自嗟農家子，止合老田園。

才疏學更誤，遂為塵網纏。

晚節益零落，何日得歸旋。

仰視雲邊雁，群飛必相連。

徘徊失所從，愴然摧心肝。

此作品在全世界都属于公有领域，因为作者逝世已经超过100年，且作品于1931年1月1日

之前出版。

